ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը
Նախագծի ընդունումը պայմանավորված է ՀՀ սահմանամերձ համայնքների բնակիչների կենսապայմանների բարելավման նպատակով ՀՀ կառավարության կողմից 2014 թվականի դեկտեմբերի 18-ին ընդունված N 1444-Ն որոշման կիրառումն ապահովելու և ՀՀ Արարատի, Գեղարքունիքի, Սյունիքի, Վայոց ձորի և Տավուշի մարզերի սոցիալական աջակցություն ստացող սահմանամերձ բնակավայրերի բնակիչ-բաժանորդների կողմից սպառած էլեկտրաէներգիայի, բնական գազի և ջրօգտագործողների կողմից օգտագործած ոռոգման ջրի սակագնի մասնակի փոխհատուցման, ինչպես նաև անշարժ գույքի հարկի փոխհատուցման անհրաժեշտությամբ:
1. Ընթացիկ իրավիճակը և իրավական ակտի ընդունման անհրաժեշտությունը
2025 թվականի ՀՀ պետական բյուջեով որպես աջակցություն սահմանամերձ համայնքներին հատկացվել է 988,933.7 հազար դրամ, որը ՀՀ կառավարության 27.02.2025թ. N 213-Ն որոշմամբ բաշխվել է համապատասխան մարզպետների աշխատակազմերի և Ջրային կոմիտեի միջև։
Հարկ ենք համարում նշել, որ 2024 թվականին սույն միջոցառման համար փաստացի ծախսվել է 1 047 743.0 հազ. դրամ, այսինքը շուրջ 58.8 մլն դրամով ավել, քան 2025 թվականին հատկացված գումարը։
Կատարված փաստացի ծախսերի վերլուծությունը ցույց է տալիս, որ մնացորդ գումարը չի բավարարելու 1212-12003 «Պետական աջակցություն սահմանամերձ համայնքներին» միջոցառման ամբողջական կատարումն ապահովելու համար։
Մասնավորապես նախնական հաշվարկներով մինչև  տարեվերջ  անհրաժեշտ է․
ՀՀ Արարատի մարզպետի աշխատակազմին  հատկացնել ՝4 500.0 հազ. դրամ,
ՀՀ Գեղարքունիքի մարզպետի աշխատակազմին հատկացնել՝ 8,000.0 հազ. դրամ,
ՀՀ Սյունիքի մարզպետի աշխատակազմին հատկացնել՝ 26,305.0 հազ. դրամ,
ՀՀ Վայոց ձորի մարզպետի աշխատակազմին հատկացնել՝ 9,044.2 հազ. դրամ,
ՀՀ Տավուշի մարզպետի աշխատակազմին հատկացնել՝ 47,000.0 հազ. դրամ,
ՀՀ ՏԿԵՆ Ջրային կոմիտեին հակտակցնել՝ 17,753.8 հազ. դրամ։
Արդյունքում միջոցառման ամբողջական կատարումն ապահովելու համար անհրաժեշտ է 112,603․0 հազ. դրամ։
     Հարկ է նշել նաև, որ արդյունքային ցուցանիշներում փոփոխություն կատարելու անհրաժեշտությունը բացակայում է, քանի որ 27․02․2025 թվականի թիվ   213-Ն որոշմամբ արդեն իսկ կատարվել են անհրաժեշտ փոփոխությունները։
     Անհրաժեշտ 112,603․0 հազար դրամն առաջարկվում է վերաբաշխել 1157/21002 «Երևանի մետրոպոլիտենի ենթակառուցվածքների կառուցում» միջոցառումից հաշվի առնելով այն հանգամանքը, որ նախագծի համալիր փորձաքննությունը ստացվել է 2025 թվականի հունիսի 9-ին և այն, որ ծրագրի իրականացման հաջորդ փուլի աշխատանքները պայմանավորված են նախագծի վերջնական հաստատման հետ, ուստի նախատեսված ֆինանսական միջոցների ամբողջական օգտագործումն ընթացիկ տարում իրատեսական չէ։ Սույն թվականի հուլիսի 3–ից շրջանառության մեջ է դրվել ծրագրով նախատեսված օտարվող գույքը  հանրային գերակա շահ ճանաչելու ՀՀ կառավարության որոշման նախագիծը։ Մինչ այդ մեկնարկել էր նախագծի համաձայնեցման և շին․թույլտվության ստացման աշխատանքները։ 

3.	Կարգավորման նպատակը և բնույթը
	Կարգավորման նպատակը սահմանամերձ համայնքների բնակիչների կողմից սպառած բնական գազի, էլեկտրաէներգիայի և ջրօգտագործողների կողմից օգտագործած ոռոգման ջրի սակագների 2025 թվականի համար ամբողջական փոխհատուցումն է, որի արդյունքում մատակարար կազմակերպությունների հանդեպ պարտավորություններ չեն առաջանա:
	4. Նախագծի մշակման գործընթացում ներգրավված ինստիտուտները և անձիք
	Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից։
5.	Ակնկալվող արդյունքը
	Որոշման նախագծի ընդունումով սահմանամերձ համայնքներին ցուցաբերվելու է պետական աջակցություն՝ բնակիչներին բնական գազի, էլեկտրաէներգիայի և ոռոգման ջրի սակագների մասնակի փոխհատուցում տրամադրելու համար:

6․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 

7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին.

Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
ՀՀ կառավարության որոշման նախագիծը բխում է ՀՀ կառավարության ՀՀ կառավարության 2021 թվականի նոյեմբերի 18-ի N 1902-Լ որոշման «Հայաստանի Հանրապետության կառավարության 2021-2026 թվականների գործունեության միջոցառումների» ծրագրի 2-րդ կետի 2.1 «Սահմանամերձ համայնքների բնակիչների սոցիալ-տնտեսական վիճակի բարելավմանն ուղղված աջակցության ծրագրերի իրականացում» կետից։

